
     
 
 
 

 

 

 

 

 

19. október 2021 

 

 

 

 

 

 

Til: Borgarráðs - borgarradsgogn@reykjavik.is 

Frá: Jóni Viggó Gunnarssyni, framkvæmdastjóra SORPU bs. 

Efni: Fyrirspurn áheyrnarfulltrúa Miðflokksins um útflutning SORPU bs. á úrgangi - 

R21090297 
 
 
 
 
 
 
Á fundi borgarráðs þann 30. september sl. var lögð fram svohljóðandi fyrirspurn: 

Rekstur Sorpu bs. og GAJU er í algjörum ólestri og tæknilega er félagið gjaldþrota. Vandamálin 

hrannast upp og nú hefur GAJU verið lokað til ársins 2022. 1.        Hvað hefur Sorpa bs. flutt mörg 

tonn af sorpi/úrgangi úr landi undanfarin 5 ár? 2.        Hvert er það sent og hver er lokaáfangastaður 

á leiðarenda?  3.        Hvað hefur þessi útflutningur kostað undanfarin 5 ár? 4.        Hefur Sorpa bs. 

haft tekjur af útflutningi á sorpi/úrgangi? 5.        Hver eru áætluð kolefnisfótspor við þennan 

útflutning undanfarin 5 ár? 

 

Svar SORPU bs. 

Rekstur Sorpu bs. og GAJU er í algjörum ólestri og tæknilega er félagið gjaldþrota. Vandamálin 
hrannast upp og nú hefur GAJU verið lokað til ársins 2022. 

Svar: Ekki er rétt að rekstur SORPU og GAJU sé í algjörum ólestri og að félagið sé „tæknilega 
gjaldþrota.“  

Rekstur SORPU grundvallast á þeirri skyldu samlagsins að taka á móti og vinna úrgang frá öllum 
íbúum höfuðborgarsvæðisins og stórum hluta rekstraraðila á starfssvæði samlagsins. Lögum 
samkvæmt ber SORPU að innheimta raunkostnað við þessa vinnslu og eru tekjur SORPU því í beinu 
sambandi við kostnað samlagsins.  

GAJA er í rekstri og er gasgerðarhluti hennar í fullum gangi. Seinni hluti vinnsluferlis GAJU hefur verið 
tímabundið stöðvaður til að takast á við myglu sem kom upp í húsnæði GAJU við moltuvinnslu og 
unnið er að úrbótum og könnun á því hvar ábyrgð á stöðunni liggur. 

Eftir fjárhagslega endurskipulagningu SORPU árið 2020 er fjárhagur samlagsins því stöðugur og því 
ekkert hæft í þeim orðum um að rekstur SORPU sé í ólestri eða að samlagið sé „tæknilega 
gjaldþrota.“ 

1. Hvað hefur Sorpa bs. flutt mörg tonn af sorpi/úrgangi úr landi undanfarin 5 ár?  
Svar: SORPA flytur úr landi endurvinnsluefni á borð við plast, pappír og pappa. Frá og 
með árinu 2016 til og með ársins 2020 flutti SORPA út um 63.000 tonn af pappír, pappa 
og plasti úr landi. 

2. Hvert er það sent og hver er lokaáfangastaður á leiðarenda? 
Svar: SORPA sendir endurvinnsluefni sín til Stena Recycling í Svíþjóð. Stena vinnur með 
bæði pappírs- og plastframleiðendum í Svíþjóð sem nýta efnið í sinni framleiðslu. Þau 
efni sem ekki eru tæk til endurvinnslu fara samkvæmt upplýsingum frá Stena til 
orkuvinnslu í Svíþjóð.  

3. Hvað hefur þessi útflutningur kostað undanfarin 5 ár?  
Svar: Á þessu tímabili hefur SORPA greitt Stena Recycling og IL Recycling um 160.000.000 
krónur fyrir flutning, móttöku og vinnslu endurvinnsluefnanna. 

4. Hefur Sorpa bs. haft tekjur af útflutningi á sorpi/úrgangi?  
Svar: Já. 

5. Hver eru áætluð kolefnisfótspor við þennan útflutning undanfarin 5 ár? 
Svar: SORPA hefur ekki nákvæmar tölur yfir kolefnisfótspor við útflutning 
endurvinnsluefna. Hins vegar hefur verið unnin lífsferilsgreining á útflutningi á plasti til 
annars vegar endurvinnslu og hins vegar orkuvinnslu. Heildarkolefnisfótspor við hvert 
kíló sem flutt er út til endurvinnslu er neikvætt sem nemur tveimur kílóum af 
koltvísýringi.  

Við útflutning á plasti til endurvinnslu sparast því allt að tvö kíló af koltvísýringi fyrir hvert 
eitt kíló af plasti sem flutt er út, þegar allt er talið. Þegar plast frá SORPU er flutt út til 
orkuvinnslu er kolefnisfótspor þess neikvætt um 0,21 kíló af koltvísýringi. Við útflutning á 
plasti til orkuvinnslu sparast því 0,21 kíló af koltvísýringi fyrir hvert eitt kíló af plasti sem 
flutt er út, þegar allt er talið.  

Ekki liggja fyrir nákvæmar tölur um kolefnislosun þess að flytja pappír og pappa úr landi 
til endurvinnslu. Niðurstöður greiningar sem gerð var á vegum Úrvinnslusjóðs árið 2006 
bendir hins vegar til þess að það að senda þessi efni erlendis (pappír, pappi og plast) í 
endurvinnslu er umhverfislega mun hagstæðara en að urða úrganginn og sparar bæði 
orku og auðlindir. Greiningin er aðgengileg á þessari slóð: 
https://www.urvinnslusjodur.is/media/skyrslur/Visferilsgreining_fyrir_umbudir_-
_lokaskyrsla_18_04_2006.pdf 

 
 
 
 

Virðingarfyllst, 

 

_________________________ 

Jón Viggó Gunnarsson, 

Framkvæmdastjóri SORPU bs. 

